
ఈరాయనభాస్కరుఁడు మహాదాత. రాయనభాస్కరు లనేకులు కలరు. ఈభాస్కరుఁడు ముప్పదియిద్దఱు మంత్రులలోనివాఁడు. ఈమహాదాతనుగూర్చి యనేక చాటుపద్యములు రచింపఁబడియున్నవి.



ఉ. సన్నుతలీలఁబాడ నలసంతతిఁ గర్ణుఁడు దాత గాక వా

   రన్నలఁ దమ్ములందు నొక రైన వదాన్యులు గారు; కీర్తిసం

   పన్నుని రాయనప్రభుని భాస్కరుసంతతి నెంచి చూడ వా

   రన్నలు దమ్ము లింటఁ గలయందఱు దాతలు భూతలంబునన్.



సీ. నిత్యసత్యత్యాగనీతిలో శిబిఁ జెప్పి

               మిముఁ జెప్పి మఱియును మిమ్ముఁ జెప్పి

   బహుపరాక్రమమునఁ బరశురామునిఁ జెప్పి

               మిముఁ జెప్పి మఱియును మిమ్ముఁ జెప్పి

   రఘుకులోత్తముఁ డైన రామచంద్రునిఁ జెప్పి

               మిముఁ జెప్పి మఱియును మిమ్ముఁ జెప్పి

   సుకుమారతను సరి సురరాజసుతుఁ జెప్పి

               మిముఁ జెప్పి మఱియును మిమ్ముఁ జెప్పి

		 ఈ పేజీలో చివరి మార్పు 19 జనవరి 2021న 05:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

